Õdakupoolik mõtsan
Oll´ suvi ja lämmi ilm. Välän oll´ joba hämäräbäs lännü, ku mõtlimi, et läämi järve viirde, miä om mõtsa seen. Mukka üten olliva mu hää´ sõbra. 
Meil olliva vatukommi üten ja mõtlini näid lõkkõ pääl kütsä. Lõkkõ jaos oll´ vaja ossõ. Nii lätsimigi kõik ossõ otsma. Mi saak oll´ üsna kesine. A tuust es olõ hullu, sest vähä ao peräst sõitsõ veoautu, mis valasi mõtsa alla kuurma aolehti ja saepurru. Õkva, ku autu är´ sõitsõ, lätsimi mi joosuga lõkkõ jaos aolehti ja saepurru tuuma. 
Paari minuti peräst palasi mi lõkõ parajalt muudu. Ja võisigi vatukommõ küdsädä. Võtsõ üte ossa ja tsusksi kommi sinnä otsa ja naksi küdsämä. Edimäne komm läts vähä kõrbõma. A järgmidse tulliva joba ilusa pruuni´. Kommõ küdsäden ja süvven kõnõlimi nal´ajuttõ ja perän mängsemi takanajamist. Lõpus ollimi kõik väsünü. Tei ettepaneku, et läämi är´ kodu. Kõik olliva tuuga nõun. Arvsimi, et kell peäsi kah joba vähämbält kümme olõma. Inne minekit kistutimi lõkkõ ja koristimi hindä takast kõik puhtas.

Meil oll´ väega hää koon olla. Säänest õdakut võinu viil mõni kõrd tetä.

